
Կատարողական վարույթը կասեցնելու մասին
“20”  դեկտեմբերի 2018թ                                

               ք. Արտաշատ

        Հարկադիր կատարումն ապահովող ծառայության Արարատի մարզային բաժնի հարկադիր կատարող, արդարադատության լեյտենանտ Արամ Ավետյանս, ուսումնասիրելով                                 “12” դեկտեմբերի 2018 թվականին վարույթ ընդունված թիվ 04029985 կատարողական վարույթի նյութերը.

Պ Ա Ր Զ Ե Ց Ի

        ՀՀ Երևան քաղաքի ընդհանուր իրավասության դատարանի կողմից 12.02.2018 թվականին տրված թիվ  ԵԱՔԴ/2762/02/13 կատարողական թերթի համաձայն՝ հրապարակային սակարկություններով վաճառել Արարատի մարզ, Դվին համայնքի Գայի փողոց, տուն 29 հասցեում գտնվող բնակելի տուն և տնամերձ հողամասը, վաճառքից առաջացած գումարը իրենց բաժիններին համապատասխան բաշխելով Վարդան Սերյոժայի Վարդանյանի, Վահան Վարդանյանի, Վանիկ Վարդանյանի միջև:  
       Հրապարակային սակարկություններով վաճառել ք. Երևան, Ա. Տիգրանյան փողոց, 43 հասցեում գտնվող բնակելի տունը՝ վաճառքից առաջացած գումարը իրենց բաժիննեին համապատասխան բաշխելով Վարդուհի Պողոսի Վարդանյանի, Վահան Սերյոժայի Վարդանյանի, Վարդան Սերյոժայի Վարդանյանի, Վանիկ Վարդանյանի միջև:

        ՀՀ Երևան քաղաքի Աջափնյակ և Դավիթաշեն վարչական շրջանների ընդհանուր իրավասության դատարանի թիվ ԵԱԴԴ/0040/01/11 քրեական գործով 28.06.2012 թվականին կայացված օրինական ուժի մեջ մտած դատավճռով  Վարդան Սերյոժայի Վարդանյանից հօգուտ Ալեքսան Գևորգյանի, Սաշիկ Հարությունյանի, Ռազմիկ Մանուկյանի, Սմբատ Սմբատյանի իրավահաջորդ Օսան Հակոբյանի բռնագանձվող գումարի չափով բռնագնաձումը տարածել  Վարդան Սերյոժայի Վարդանյանի բաժնեմասի վրա:
        Կատարողական գործողությունների ընթացքում պարտապան՝ Վարդան Սերյոժայի Վարդանյանի ողջ գույքի վրա բռնագանձում տարածելու պարագայում պարզվել է, որ այդ գույքը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատերերի հանդեպ պարտավորությունների ամբողջական կատարումը ապահովելու համար կամ Հարկադիր կատարման ծառայության որևէ կատարողական վարույթով պահանջատերերի պահանջը բավարարելու դեպքում գույքի օրենքով սահմանված նվազագույն աշխատավարձի հազարապատիկի և ավելի չափով անբավարարության դեպքում անհնարին կդառնա այդ կամ այլ կատարողական վարույթով որևէ այլ պահանջատերերի հանդեպ պարտավորությունների ամբողջական կատարումը.     

       Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի   2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.
Ո Ր Ո Շ Ե Ց Ի

        Կասեցնել՝ “12” դեկտեմբերի 2018 թվականին վարույթ ընդունված թիվ 04029985  կատարողական վարույթը 60-օրյա ժամկետով.

        Առաջարկել պահանջատիրոջը և պարտապանին նրանցից որևէ մեկի նախաձեռնությամբ                   60-օրյա ժամկետում սնանկության հայց ներկայացնել դատարան:

        Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

  Որոշման պատճենն ուղարկել կողմերին.

  Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
Հարկադիր կատարող                                                        Ա. Ավետյան
